
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্ত-প্রদীপ





সুন্দর






"সুন্দর” নামে সেই বন্ধুর মনপুর,

দিন ভোর হানা দেই ঘুর, ঘুর, ঘুর, ঘুর।

মন্তর র'চি সদা দম্ দেওয়া পেশা যার,

মন্তর গানে নাকি নেমে আসে বার বার।

ধন্দর অবসান ছন্দর নাচ গান,

যার খুস্ খেয়ালেতে করে সদা আন্চান্।

ওগো মন্দ যে নহে তার গন্ধ-বরণ রূপ,

জানি, তবু ক্ষণে ক্ষণে মন-সরে দেই ডুব্।

মতলব, শুনি নাকি পাষাণেতে গাড়া দেহ,

ঢালি শত হাসা কাঁদা গলাতে পারে না কেহ।

মালিক সবার সেই “সুন্দর” অনুপম,

তার মন 'পরে দাবি কতটুকু আছে মম?

যাকে চাওয়া যাকে পাওয়া তুলনা বিহীন,

তার পদে মোর হৃদি হয়েছে কি লীন?

তার হৃদি-কোণে মোর লেখা আছে নাম,

প্রতিটি পলকে ঢালি যাহাকে প্রণাম!

(ওগো) “সুন্দর” নামে সেই গুণধরে মন চায়,

পলকে পলকে প্রাণ লুটায়ে পড়ে যে পায়।

গুণ যার কানে কানে মধুধারা বর্ষণ,

তূণ যার চুপে চুপে মন-মাটি কর্ষণ।

প্রাণ যার নাম সুখে অবশ নিঝুম।

চেতনা বিহীন, আনে মরণের ঘুম॥

